
Buíochas

Ba mhian liom buíochas ó chroí a ghabháil leis na daoine seo a leanas: Seán Ó Broin, Pádraig Ó Macháin, 

Pádraig Ó Conchubhair, Seán Ó Finn, Donnchadh Ó Cróinín, Peadar Ó Muircheartaigh agus Dara Ó Cinnéide.

Ba mhaith liom buíochas a ghabháil le mo chomhghleacaithe i nGaelcholáiste Charraig Uí Leighin as a gcuid 

tacaíochta agus le Tara Ní Shúilleabháin as a cuid chabhrach. 

Táim fíorbhuíoch de Dheirdre Ní Chaomhánaigh as a cabhair agus obair leanúnach ar Aistear Ama. Is 

deacair a shamhlú go mbeadh m’fhís curtha i gcrích gan tacaíocht COGG go speisialta Aoife, Caitlín agus 

Pádraig. Mo bhuíochas freisin le Stiofán a tháinig ar bord liom i mbliana chun Aistear Ama 2 a dhéanamh – 

bheadh sé dodhéanta gan d’ionchur. Míle buíochas le Daire ó Graftrónaic a bhfuil bua na healaíne go smior 

inti. Buíochas ó chroí le m’fhear céile Colin agus le mo chlann as an gcabhair atá tugtha agaibh dom le 

hAistear Ama 2 go háirithe James, Mom agus Dad.

Gabhaim buíochas le m’iardhaltaí agus mo dhaltaí i nGaelcholáiste Charraig Uí Leighin. Tá grúpaí speisialta 

agam i Ranganna Barra agus Bríd a chabhraigh liom le gach gné den leabhar seo – tá súil agam go 

dtaitníonn sé libh!

Edel Ní Loingsigh.

Is iomaí duine a d’fhéadfainn a lua anseo, ach bíonn an baol ann i gcónaí go bhfágfaí duine éigin as an 

áireamh. Gan amhras táim go mór fé chomaoin ag Edel Ní Loingsigh a d’iarr orm teacht ar bord don 

leabhar seo, chomh maith le foireann COGG a d’éist go foighneach le mo mhianta maidir le pictiúir agus 

léarscáileanna. 

I measc na ndaoine is gá dom a ainmniú, ní mór mo thuismitheoirí – John Heffernan agus Kathryn Murphy – 

a chur san áireamh. B’iadsan a ghiúmaráil an páistín beag a chaitheadh (agus a chaitheann fós) an iomarca 

ama ag plé le reiligí agus fothraigh. 

Mo bhuíochas freisin le Caoimhe Curran, James Dempsey agus Cian Flaherty as ucht a bheith ag cur suas  

le teachtaireachtaí gan stad gan staonadh, gan trácht a dhéanamh freisin ar m’iar-chomhghleacaithe  

i nGaelcholáiste Phort Láirge agus mo bheirt leathbhádóirí sa roinn staire i gColáiste Chilliain –  

Nóra Ní Raghallaigh agus Séamus Ó Riain.

Bhí ról lárnach freisin ag scoláirí ó Rang Seiceamair agus Rang Iúir i ndréachtú na gcaibidlí seo, agus tá súil 

agam go bhfuil rian bhur n-aiseolas le feiceáil go soiléir anseo.

Stiofán Ó hIfearnáin.

Eolas do Mhúinteoirí/Réamhrá

Leagan Amach
Tabharfar faoi deara go bhfuil Príomhthoradh Foghlama luaite ag barr gach caibidle mar aon le 

Torthaí Foghlama Ábhartha Eile ar mhaithe le cabhrú le múinteoirí agus iad i mbun pleanála. Cinntítear 

sa tslí seo go ndírítear aird ar thrí shnáithe na sonraíochta: Snáithe 1: Nádúr na Staire, Snáithe 2: 

Stair na hÉireann agus Snáithe 3: Stair na hEorpa agus an Domhain Mhóir. 

Tá gníomhaíochtaí éagsúla i ngach caibidil idir chleachtaí foclóra, bhileoga oibre (ag tús nó ag deireadh 

na caibidle), cheisteanna, cheisteanna don tsúil siar (ag deireadh caibidle), agus eispéiris foghlama.

Anuas air sin, úsáideadh Dearadh Uilíoch don Fhoghlaim i ndearadh na hacmhainne seo. Roghnaíodh 

cúlra bánbhuí agus clófhoireann oiriúnach chun freastal ar scoláirí a bhfuil riachtanais bhreise 

oideachais orthu. 

An tSonraíocht Staire agus Rogha
Tugann an tsonraíocht staire solúbthacht agus roghanna éagsúla do mhúinteoirí agus scoláirí araon. 

Mar shampla, mar gheall ar an rogha sin is féidir le scoláirí staidéar a dhéanamh ar aon réabhlóid 

roimh an fichiú aois (TF 3.3 Réabhlóid Mheiriceá atá san acmhainn seo), saol mhuintir na hÉireann 

i rith aon chogadh domhanda (TF 2.8 an Chéad Chogadh Domhanda atá san acmhainn seo) agus 

tionchar gluaiseachta ar shaol na hÉireann (TF 2.10 CLG atá san acmhainn seo).  

Tá ábhar ar fáil in Aistear Ama agus in Aistear Ama 2 ar an téama Bia agus Deoch do phatrún 

athraitheach thar thréimhsí difriúla ama (TF 3.14). Roghnaíodh an téama seo ar dhá chúis: mar gheall 

ar easpa ábhar a bheith ar fáil ar an téama agus mar gheall ar riachtanais teanga ár scoláirí. Tá ár 

scoláirí ar a suaimhneas leis an bhfoclóir a bhaineann leis an téama seo agus treisítear an foclóir sin in 

ábhair scoile eile, leithéidí Eacnamaíocht Bhaile. Tá ábhar ar fáil in Aistear Ama agus in Aistear Ama 2 

ar theicneolaíochtaí nua i dtréimhsí difriúla ama (TF 3.14). 

An Fhoghlaim Chomhtháite Ábhar agus Teangacha 
Tá an acmhainn seo scríofa agus deartha go speisialta do scoláirí agus múinteoirí atá ag múineadh 

na Staire trí mheán na Gaeilge. Tá dearadh na hacmhainne bunaithe ar an bhFoghlaim Chomhtháite 

Ábhar agus Teangacha. Chuige sin, tá cleachtaí foclóra (fiosrú focal), foclóir agus eolas gramadaí 

mar aon le réimse leathan íomhánna i ngach caibidil, a chabhróidh lenár scoláirí teanga na staire a 

shealbhú. Ní aistriúchán é Aistear Ama 2. Rinneadh gach iarracht an teanga is oiriúnaí do scoláirí a 

úsáid ó thús deireadh. Anuas air sin, tá béim ar fhoinsí dílse. Ar deireadh, tugtar aitheantas do na 

ceantair Ghaeltachta éagsúla tríd an/sa rogha íomhánna, bileoga oibre agus foinsí a úsáideadh tríd  

an acmhainn seo.

Téarmaíocht
Roghnaíodh téarmaí áirithe thar a chéile a úsáid san acmhainn seo chun cuidiú le scoláirí a gcuid 

Gaeilge a shaibhriú.

Iarmhairtí/Torthaí: Is é ‘torthaí’ an focal is traidisiúnta i nGaeilge. Tagann ‘iarmhairtí’ aníos i sonraíochtaí 

agus ar pháipéir scrúdaithe. Tá an dá fhocal le feiceáil in áiteanna éagsúla.

An Lámh láidir/Fórsa fisiciúil: Is é an lámh láidir an nath is traidisiúnta agus úsáideadh é tríd síos.  

Tá ‘fórsa fisiciúil’ sa tsonraíocht, socraíodh gan é a úsáid ach go hannamh.

Súil siar/Dul siar: Cé go bhfuil ‘dul siar’ in úsáid go rialta, mothaíodh gur fearr cloí leis an nath Gaelach 

‘súil siar’.

Sonraíocht Ghaeilge T1
Tá stair na hÉireann fite fuaite le stair na Gaeilge. Níl stair na teanga luaite go sonrach sa tSonraíocht Staire 

ach tapaíodh an deis beagán eolais a bhaineann le stair na teanga agus stair teangacha eile, áit ar bith a 

raibh sé ábhartha, a chur san acmhainn seo. Chuige sin, tá ábhar san acmhainn seo ar Logainmneacha, 

malartú foclóra agus mar sin de. D’fhéadfadh an múinteoir Gaeilge an t-ábhar a úsáid mar acmhainn do 

Shnáithe 2: Feasacht Teanga agus Chultúrtha. Seo thíos na gnéithe agus torthaí foghlama ábhartha:

(i)	 Ag cothú feasachta i leith chultúr na teanga. Ba chóir go mbeadh ar chumas an scoláire: gné(ithe) 

de chultúr na Gaeilge a roghnú agus taighde a dhéanamh uirthi agus í a chur i láthair ar shlí nuálach 

chruthaitheach (2.8)

(ii)	 Ag cothú feasachta i leith an dátheangachais. Ba chóir go mbeadh ar chumas an scoláire: tuiscint  

a léiriú ar a bhfuil i gceist le bheith ilteangach (2.10), cultúir theangacha neamhfhorleathana a fhiosrú 

agus comparáid a dhéanamh idir theangacha (2.11)


